
CONVENIO ENTRE O INSTITUTO ENERXETICO DE GALICIA (INEGA) E A
UNIVERSIDADE DE SANTIAGO DE COMPOSTELA PARA A PRESTACION DE
ASESORAMENTO EN MATERIA DE ACUMULACION ENERXETICA

En Santiago de Compostela, a 17 de setembro de 2021
REUNIDOS

Dunha parte, Paula Uria Traba, en nome e representacion do Instituto Enerxético de
Galicia, en adiante Inega, con domicilio na rua Avelino Pousa Antelo, n° 5, 15703~
Santiago de Compostela, e na sua calidade de director deste, cargo para o que foi
nomeada polo Decreto 236/2020 do 23 de novembro, facendo uso das facultades do
seu cargo e das que lle foron conferidas en virtude das atribucions que lle confire a
Resolucion do 10 de marzo de 2017 pola que se delegan competencias atribuidas a
persoa titular da Presidencia da axencia Inega (DOG num. 60, do 27 de marzo).

Doutra, Antonio Lopez Diaz, reitor da Universidade de Santiago de Compostela (en
adiante USC), no uso das atribucions que lle confire o artigo 85 dos Estatutos desa
universidade, aprobados polo Decreto 14/2014, do 30 de xaneiro, que outorgan ao
reitor a facultade para asinar convenios no nome da USC.

Intervefien en funcién dos seus respectivos cargos e no exercicio das suas facultades
que, para negociar e adoptar acordos en nome das entidades que representan tefien
conferidas e

EXPONEN

Primeiro.- Que o Inega é unha entidade instrumental do sector publico autonémico
con personalidade xuridica e patrimonio de seu para o cumprimento dos seus fins que
se constitie en Axencia por Decreto 142/2016, do 22 de setembro, mantendo a sUa
adscricion a Conselleria competente en materia de enerxia, conforme ao establecido
na Lei 3/1999, do 11 de marzo e entre os seus fins estan "o fomento, impulso e
realizacion de iniciativas e programas de actuacion para a investigacion, o estudo e o
apoio das actuacions de cofiecemento, desenvolvemento e aplicacion das tecnoloxias
enerxéticas, incluidas as renovables, a mellora do aforro e a eficiencia enerxética, o
fomento do uso racional das enerxias e, en xeral, a Optima xestion dos recursos
enerxéticos dos distintos sectores econdémicos de Galicia, asi como a participacion na
xestion e prestacion, se é o caso, de servizos noutros campos sinérxicos ao
enerxético, de acordo coas directrices do goberno no ambito das suas competencias".

Que para o exercicio axeitado das suas funcions, o Inega pode establecer convenios e
contratos con instituciéns publicas ou privadas, asi como colaborar con outras
Administraciéns para favorecer a adopcion de medidas de aforro, de racionalizacién na
producion, distribucion e subministracion de enerxia (art. 5 da Lei 3/1999).

Segundo.- Que a USC é unha institucion publica dotada de plena personalidade
xuridica e patrimonio propio, constituida polos campus de Santiago de Compostela e
Lugo, que asume e desenvolve as suas funcidons como servizo publico esencial a
comunidade mediante o estudo, a docencia, a investigacién e a transferencia do

cofiecemento, actividades para as que goza de autonomia, de acordo cos estatutos
aprobados mediante o Decreto 14/2014, do 30 de xaneiro (DOG n°® 29, do 12 de
febreiro de 2014) e no marco da lexislacion vixente.

Terceiro.- Que as partes consideran de mutuo interese para o cumprimento das suas
respectivas funcions establecer férmulas de colaboraciéon para asegurar a captacion
de fondos publicos procedentes tanto dos orzamentos nacionais como europeos para
o0 desenvolvemento de tecnoloxias de acumulacion enerxética e de proxectos de
interese neste eido para o tecido produtivo de Galicia.

Para a consecucion destes fins proponse a prestacion, por parte da USC e do Inega,
de asesoramento en materia de acumulacién enerxética, que estara dirixido por un
académico de prestixio no sector, informando sobre o camifio a seguir na dotacion de
tecnoloxias de acumulacién enerxética a economia galega e conducindo a formacién
dunha estrutura cientifico-técnica que integre aos diferentes axentes do sector na
Comunidade Auténoma de Galicia. A través desta colaboracién se garantird que a
Administracion publica galega, os axentes cientifico-tecnoloxicos e as empresas da
Comunidade poidan dispor en tempo real de informacion no eido da acumulacion de
enerxia para poder afrontar a transicién enerxética con garantias de éxito e ser
competitiva dentro do ecosistema europeo. Esta estrutura tamén atendera a
necesidade de formacion de man de obra especializada en todos os segmentos da
cadea de valor.

Neste senso, a optimizacién dos recursos publicos e a eficacia na xestion son
principios basicos que guian a actuacion da Xunta de Galicia, segundo se establece
na Lei 14/2013, do 26 de decembro, de racionalizacién do sector publico autonémico.
A existencia dunha colaboracion entre a USC e o Inega para o asesoramento no
ambito das tecnoloxias de acumulacion enerxética, permite unha actuacion integral
nese eido, a prol dunha maior eficiencia e eficacia para mitigar a intermitencia do
subministro das enerxias renovables e para a producién de combustibles sintéticos.

Esta colaboracion ten a sua orixe no acordo de prestaciéon de servizos subscrito entre
a USC e o Inega durante o periodo do 01/04/2020 ata o 30/09/2020 para a obtencion
de informacién sobre a estrutura en Galicia dos sectores industrial e de investigacion
no ambito das baterias e o almacenamento eléctrico, e para a elaboracion dun informe
sobre o posicionamento estratéxico da Comunidade Autéonoma de Galicia na
Plataforma Europea de Materiais Avanzados para Baterias e a organizacion éptima
das capacidades de investigacion neste ambito.

En virtude do exposto, e recofiecéndose ambas partes na representacién que ostentan
capacidade suficiente, acordan asinar un convenio de colaboracién de acordo coas
seguintes

CLAUSULAS
Primeira.- Obxecto

O obxecto deste convenio é establecer as condicions de colaboracién entre o Inega e
a USC para o asesoramento e apoio na analise, investigacion, participacion, estudio,
identificaciéon de oportunidades de captacion de fondos publicos e proposta de
actuaciéons no ambito da acumulacion enerxética, co fin de garantir que a
Administracion publica galega, os axentes cientifico-tecnoloxicos e as empresas da
Comunidade poidan dispor de informacion relevante e actualizada no eido da

acumulacion de enerxia.
Segunda.- Compromisos do Inega

1. Colaborar no desenvolvemento de aquelas iniciativas vinculadas ao obxecto do
convenio para asegurar 0 seu cumprimento.

2. Financiar o 100% das actividades obxecto deste convenio establecidas na clausula
primeira.

3. Calquera outra funcion que resulte de mutua conveniencia por razén do obxecto do
convenio.

Terceira.- Compromisos da USC

1. Nomear as persoas que se encargaran de titorizar e xestionar o asesoramento
xunto co Inega no eido da acumulacion enerxética. No momento da sinatura do
presente convenio noméase a tal fin 6 Profesor Luis Miguel Varela Cabo, catedratico
da area de Fisica da Materia Condensada do Departamento de Fisica de Particulas da
USC.

2. Promover a obtencién de cofiecementos relevantes no campo da acumulacién
enerxética mediante participacion en representacion de ambas institucions nos
principais foros nacionais e internacionais do sector, asi como mediante a organizacion
de conferencias, seminarios, simposios, workshops e outros foros de diseminacion dos
contidos entre os principais axentes do sector da Comunidade Auténoma de Galicia.

3. Realizacion de estudos e informes para a Administracion da Comunidade Auténoma
e outros axentes do sector sobre o estado da arte das tecnoloxias de acumulacion
enerxética.

4. Asesorar aos o6rganos da Comunidade Auténoma e a outros axentes do sector
indicados polo Inega nas tecnoloxias de acumulacion enerxética.

5. Promover a formacion e a actividade de grupos de traballo de interese (polo menos:
Acumulacion Eléctrica, Hidroxeno, Tecnoloxias de Acumulacion Alternativas e
Formacion) e a incorporacion de axentes relevantes do sector (universidade, centros
tecnoldxicos, administracion publica e empresas) para a sua participacion neles, co
obxecto de promover iniciativas en colaboracion que permitan o desenvolvemento en
Galicia de proxectos de interese e a captacion de fondos nacionais e europeos para a
sUa execucion.

6. Promover a formaciéon de consorcios en tecnoloxias clave para a participacion de
investigadores, tecndlogos e empresas da comunidade en convocatorias competitivas
europeas e nacionais no ambito da acumulacién enerxética.

7. Mantemento dunha estrutura informatica (web, newsletter, etc.) que inclia as
principais noticias do ambito (estado da arte, mellores tecnoloxias dispoiibles,
convocatorias relevantes para a captacion de financiamento, etc.), informes e estudos
de interese, canais para a identificacién de propostas de proxectos de interese no eido
da acumulacion enerxética con aplicacion en Galicia, etc. Acordarase entre a USC e o
Inega, previo & sua posta en funcionamento, o seu desefio, estrutura e contidos.

8. Colaborar co Inega na organizacion de eventos e xornadas técnicas, presenciais e
on-line, relacionados coas actividades desenvolvidas no marco do presente convenio.

9. Estudar a creacion dun centro mixto Xunta de Galicia-Universidade para a
integracion de capacidades de investigacion, desenvolvemento e innovacion no eido
da acumulacion enerxética.

10. Promover, no marco do ordenamento xuridico vixente, a imparticion de cursos,
graos e masteres universitarios con vistas a formacion de persoal nos diferentes eidos
da acumulacion enerxética.

Cuarta.- Contia da achega

Para o desenvolvemento das actuacions previstas no convenio, a colaboracién entre
as partes organizase do seguinte xeito:

- A sinatura deste convenio non implica, por parte da USC, compromiso de gasto.

- O Inega achegara a USC a cantidade de 30.000 € con cargo a partida orzamentaria
06.A3.733A.641.1 do seu orzamento de gastos para o ano 2021.

Quinta.- Xustificacion e pagamento
1. O Inega fara efectivo un primeiro pagamento de 15.000 € & sinatura do convenio.

2. O Inega fara efectivo un segundo pagamento de 15.000 € unha vez entregada a
memoria xustificativa que recolla a realizacion das actuacions previstas na
clausula terceira do presente convenio. Dita memoria debera ser entregada 6
Inega antes do 15 de novembro de 2021.

3. O pagamento farase efectivo contra unha certificacion da intervencion ou 6rgano
que tefia atribuidas as facultades de control da toma de razén en contabilidade e
do cumprimento da finalidade para a que foi subscrito o presente convenio de
conformidade co disposto no artigo 28.5 da Lei 9/2007, do 13 de xufio, de
subvenciéns de Galicia.

So se aboaradn os custos das prestacions obxecto do convenio xustificadas
conforme ao establecido no artigo 28.5 da Lei 9/2007.

4. A USC achegard unha certificacion expedida pola entidade bancaria da
titularidade da conta bancaria de USC onde debe realizarse o pagamento, na que
conste: IBAN, ordinal bancario, cédigo do banco, cédigo de sucursal e cédigo de
conta corrente.

Sexta.- Propiedade Intelectual

Os dereitos de propiedade intelectual e industrial sobre a totalidade das creacions
resultado deste convenio, son titularidade conxunta da USC e do Inega.

As partes necesitan a autorizacion expresa da outra para proceder a edicion,
representacion, gravacién e reproducion audiovisual, informatica, ou por calquera
outro medio, formato ou soporte, do resultado e dos materias froito do
desenvolvemento do proxecto.

Sétima.- Relacions laborais

A subscricion do presente convenio non implica relacion laboral contractual ou de
calquera tipo, entre os profesionais que desenvolveron as actividades e a Xunta de
Galicia, de tal modo que non se lle podera esixir ningunha responsabilidade, directa,
nin indirecta, nin subsidiaria, polos actos ou feitos ocorridos durante a execucion das
actuacions e/ou a vixencia do presente convenio de colaboracién.

Oitava.- Vixencia.

O presente convenio entrara en vigor o dia seguinte ao da sua sinatura, a sua vixencia
rematara o 31 de decembro de 2021, con retroaccién dos seus efectos, a fin de
amparar as actuacioéns realizadas desde o 1 de xaneiro de 2021, podendo prorrogarse
anualmente por mutuo acordo das partes antes da sua finalizacién, ou de cada unha
das suas prorrogas, salvo denuncia de calquera das partes antes do seu termo.

Novena.- Comision de seguimento

Para o bo desenvolvemento das actividades obxecto do convenio as partes acordan a
creacion dunha Comisién Mixta de Seguimento, de composicion paritaria, integrada
por dous representantes de cada unha das institucions a que correspondera a
concrecion, o seguimento, a interpretacion e a avaliacion das accions derivadas deste
convenio.

A Comisién Mixta estara integrada polo/a Director/a do do Inega ou a persoa que
este/a designe, que a presidira, polo Vicerreitor/a de Investigacion da USC ou persoa
en quen delegue, polo Director do departamento de Enerxia do Inega e polo prof. Luis
Miguel Varela Cabo. Esta comision reunirase, polo menos, unha vez ao semestre e
cada vez que o solicite unha das partes.

Seran funcion desta Comision Mixta de Seguimento:
1.- Velar polo cumprimento do convenio.
2.- Seguir, interpretar e avaliar as accions derivadas deste convenio.

3.- Adoptar ou propoiier as medidas necesarias para garantir o exercicio coordinado
das competencias de cada unha das partes.

4.- Resolver os problemas de interpretacion que poidan xurdir.

5.- En xeral, as que o artigo 49 f) da Lei 40/2015, do 1 de outubro, de réxime
xuridico do sector publico, lle atrible o 6rgano de vixilancia e control.

Décima.- Proteccién de datos

As partes estan obrigadas a cumprir coas normas sobre a proteccién de datos,
concretamente o que establece na Lei Organica 3/2018, do 5 de decembro, de
proteccion de Datos Persoais e garantia dos dereitos dixitais.

Décimo primeira.- Publicidade

En canto a publicidade, procederase de conformidade co mandato da Lei 1/2016, do
18 de xaneiro, de transparencia e bo goberno, no Decreto 126/2006, do 20 de xullo,
polo que se regula o Rexistro de Convenios da Xunta de Galicia e no Decreto
132/2006 do 27 de xullo, de creacion dos rexistros de axudas, subvencions e
convenios, e de sanciéns da Xunta de Galicia.

En virtude do disposto no paragrafo anterior a USC consinte expresamente a inclusion
e publicidade no devandito rexistro dos datos relevantes referidos ao convenio.

Décimo segunda.- Causas de resolucion

Seran causas de resolucion do convenio procedendo o reintegro, total ou parcial, da
axuda percibida e dos xuros de mora correspondentes as determinadas no artigo 33
da Lei 9/2007, de 13 de xufio.

En especial, seran causas de resolucién do presente convenio as seguintes:

a. O transcurso do prazo de vixencia establecido sen que se leve a cabo o ob-
xecto do mesmo.

b. O mutuo acordo entre as partes.

c. A imposibilidade sobrevida para o cumprimento dos termos do presente
acordo.

d. Adenuncia de calquera das partes formulada por escrito con quince dias de
antelacion.

e. O incumprimento total ou parcial dalgunha das suas clausulas.

Décimo terceira.- Natureza e Réxime Xuridico

O presente convenio ten natureza administrativa, quedando féra do ambito de
aplicacion da Lei 9/2017, do 8 de novembro, de contratos do sector publico; sen
prexuizo da aplicacion dos principios e criterios da devandita Lei para resolver as
dubidas ou lagoas que puidesen presentar.

Este convenio o ter caracter administrativo todas as diferenzas que poidan xurdir
entre o Inega e o USC, en relacion coas cuestions controvertidas non resoltas no seno
da comision de seguimento, someteranse ao cofiecemento da xurisdicion contencioso-
administrativa.

O presente convenio rexerase polas suas clausulas e polo Acordo do Consello da
Xunta do 27 de marzo de 1991, publicado por Resolucion da Conselleria de Economia
e Facenda do 8 de Abril de 1991, sobre convenios de colaboracion con outros entes

publicos e con particulares, asi como polas disposiciéns que en materia de convenios
se recollen na Lei 1/2016, do 18 de xaneiro, de transparencia e bo goberno

E en proba de conformidade, asinase o presente convenio de colaboracion en
duplicado exemplar, no lugar e data indicado ao comezo.

Pola USC Polo Inega

Antonio Lopez Diaz Paula Maria Uria Traba

